
				এই পৃষ্ঠাটোৰ বৈধকৰণ হৈছে
৬৪৮
লীলা।








যতেক ভাগৰ দুখ, জীৱন-যুঁজৰ,

অৰ্দ্ধেক পৰাণে বই, সমভাগ তাৰ,

বুজনি জুৰণি ঢালি অৰ্ধভাগ মোৰ,

আতিকে লাঘৱ কৰে; জুৰায় পৰাণ!

আৰু এটি নতুন সলনি;⸺নাই আৰু

ওখ ভাব বৰাগীৰ,⸺মুকলিমূৰীয়া।

উদাস পৰাণে যেন,'প্ৰভাস মিলন';

প্ৰবাসী পজাৰ মাজে গৃহ-যজ্ঞ ভাগ।

নিজম পৰিল যত, সন্ধিয়া-বিলাস; 

উচ্চৰাৱে গীত-গোৱা সমনীয়া স’তে।

ললে ঠাই তাৰ গৃহিণী-মন্ত্ৰণা-সুৰে,

গৃহনীতি-বীণা ধৰি। টোপনি পাতনি

প্ৰেমৰ আলচে অঁকা; পৱিত্ৰতাময়।

আৰু যত সংসাৰৰ নতুন প্ৰকৃতি,

লীলাৰ আঁচল ধৰি ক্ৰমে দিলে দেখা

উদাসী পৰাণ কৰি সংসাৰ-বিভোল!

